
Zatražena još tri mjeseca pritvora
za uhapšenog u akciji Druker

ILIČIĆ OSUMNJIČEN ZA
NEKOLIKO EKSPLOZIJA

Državni tužilac Džermin Pašić ju-
čer je od vanraspravnog vijeća Su-
da BiH, kojim je predsjedavao su-
dija Ranko Debevec, zatražio pro-
duženje pritvora za naredna tri
mjesecaRobertuIličiću, osumnji-
čenom za laivična dj ela terorizam,
neovlašteni promet vojnom opre-
mom, davanje dara, prevara, l<rivo-
tvorenje isprave i pranje novca.

Kazavši da bi osumnjičenom pri-
tvor trebao biti produžen iz razlo-
ga jer bi boravkom na slobodi mo-
gao da utiče na istragu i svjedoke,
Pašić je naveo da je predložena
mjera opravdana s obzirom na iz-
vještaje koje Tužilaštvo zaprima
od SIPA, ali i građana koji se javlja-
ju kako bi prijavili Iličića. Tužilac je
od Vijeća zatražio da se odbrani i
osumnjičenom ne dostavljaju do-
kazi jer bi se u suprotnom mogla
ugrozitiistraga.

Advokat Sead Temim se usproti-
vio ovom prijedlogu, navodećl da bi
se njegovom branjeniku mogle
odrediti i mjere zabrane ili pritvor
kraći od tri mjeseca. Temim je ka-
zao da su do sada saslušana tri
svjedoka i to na okolnosti poslovnih
odnosa njegovog klijenta i tih oso-
ba. Iličiću, prema njegovim riječi-
ma, nije data mogućnost da se izja-
sni na krivično djelo terorizam i pra-
nje novca.

- To što se govori da građani po-
dnose prijave, to je stvar za krimo-
lovce. Premalo je da su do sada sa-

Advokat Temim zastupa
osumnjičenog

slušana samo tri svjedoka, a oduze-
ti predmeti još nisu vještačeni. Ne
može se pritvor graditi na osnovu
obavještajnih podataka i prijava
građana. Ako se moj branjenik te-
reti za eksplozije koje su se dogodi-
le prije nekoliko godina, gdje su on-
da ti dokazi, upitao je Temim.

Iličić, koji se nalazi u pritvoru već
nekoliko mjeseci, u sudnicu je uve-
den u pratnji sudsldh policajaca sa
lisicama na rukama. Uhapšen je u
akcijiDruker, a osim njega, tada je
priveden i Mujo Smajlović, istraži-
telj TužilaštvaBiH, kojije nakon je-
dnomjesečnog pritvora pušten na
slobodu, uz mjere zabrane napušta-
nja mjesta boravišta. A. B. Č.


